
RAZGOVOR U POVODU DODJELE GRBA OPĆINE NAJVEĆEG PRIZNANJA OPĆINE KAKANJ 
 

1. Sulejman ef. povod ovog našeg razgovora jeste priznanje koje ste ovih dana dobili od strane općine Kakanj, naime radi 
se o grbu općine, najvećem priznanju koje se dodjeljuje 15.aprila za dan općine. Uz čestitke  na istom,  šta za vas lično 
ali i za medžlis  znaci ovo priznanje? 
 

Motiv našeg rada i djelovanja je zadovoljstvo Allaha dž.š. i  Njegovog poslanika Muhammeda s.a.v.s. i to prestavlja osnov 
valorizacije naših djela. Ako taj rad bude primiječen i od strane pojedinaca i institucija , svakako da  prestavlja zadovoljstvo ali i 
odgovornost za još djelotvorniji angažman u narednom periodu. Ovo priznanje doživljavam i kao priznanje medžlisu islamske 
zajednice Kakanj, koji svoj rad bazira na  univerzalnim vrijednostima, prije svega , vlastitom sistemskom jačanju u postizanju 
zadatih ciljeva, promoviranju odgojno-obrazovnih načela, suživota, dijaloga i opšte kulturnih i civilizacijskih dostignuća.  Ova 
nagrada pripada i svim saradnicima, institucijama organizacijama te svim partnerima u međusobnoj komunikaciji , koji su ostavili 
međusobne sporove i trenutna nesalganja, a prihvatli univerzalni i uvijek prihvatljivi dogovor i kompromis kao garant svakog 
uspjeha i bez kojih nebi bilo ostvarenja zajedničkoh dostignuća na ovim prostorima. A uspjeh ćemo postići ako znamo da smo svi 
različiti, u naravi, boji, vjeri, društvenom statusu, poslu što prestavlja dinamičnost a ne manjkavost u društvu. Svaka  osoba 
prestavlja original za sebe i na svoj način daje boju i ton jednom društvu. Na nama je da damo, ili od osobe izvučemo, ono što je 
najbolje i najpozitivnije. Ja imam običaj kazati da, ko ne zna pronaći sreću u različitosti, nikad sretan biti neće.  
               Ovu nagradu doživljavam i kao svojevrsni civilizacijski i društveni iskorak u promoviranju dobra ma odakle ono 
dolazilo. Ako se  nakon uspješno završenih pet godina srednje škole i četiri godine fakulteta, vratite u svoj grad, zaposlite, predate 
diplome a sekretar vam donese radničku knjižicu u kojoj piše niža stručna sptema (8 razreda) ,onda ovo priznanje danas ima 
poseban značaj i dijelim ga sa hiljadama ovakvih. Zato izražavam duboko poštovanje svim pojedincima , organizacijama i 
institucijam, na prijedlogu za nagradu, a komisiji i opštinskom viječu na potvrdi i iskazanom povjerenju. Naglasit ću i to da svaka 
nagrada raduje ali i obavezuje te se nadam  da ćemo i u buduće, biti dostojni istih. 
 
 

2.  Medžlis IZ Kakanj je jedan od medžlisa koji je sigurno prepoznatljiv po svojim aktivnostima, međutim ono što se 
posebno ističe jeste rad sa ženama, mežetel nam reci o cemu se radi ? 

       
   Među zadatim planovima rada kada je u pitanju vjersko djelovanje,usvojenim na izvršnom odboru, je i rad sa ženskim dijelom 
naše populacije. Moram na početku istaći da medžlis I Z Kakanj ima sreću i zadovoljstvo što na svom području ima desetak 
muallima koje svojim radom, znanjem, imanom,   prestavljaju pravo osvježenje u ženskom dijelu džemata našeg područja, 
posebno kad  znamo da je taj rad u najvećoj mjeri volonterskog karaktera. Mislim da je takav iskren odnos i rad sa ljubavlju 
razlog njihovog uspjeha. Svojim dugogodišnjim radom i djelovanjem , prešle su granice samog medžlisa i svojim aktivnostima i 
postale prepoznatljive u širem dijelu naše domovine. Spomenut će mo neke njihove aktivnosti: Kursevi kur'anskog pisma za žene, 
sa našim učešćem u besplatnoj podijelili  stotina Kur'ana kao vid podrške ovom projektu, a to je ujedno i podatak o uspješnosti 
istih. 
Redovne halke Kur'ana u džematima, predavanja na tevhidima i drugim programima. 
Ramzanski programi, predavanja,  mukabele samo za žene. 
Jednomjesečne tribine iz različitih oblasti, sa predavačima vrlo slušanim i zapaženim, obzirom na odziv i prisustvo velikog broja 
zainteresovanih. Okrugli sto na  različite i aktuelne teme.  
Posebno zapažen ciklus predavanja u martu „Dani posvećeni ženi“ sa završnom,već tradicionalnom, manifestacijom u velikoj 
dvorani, sa 2 do 3 hiljade žena, na teme: „Prihvatimo srcem svjetlost Kur'ana“,“Put ka džennetu“ i ove godine „Proljeće 
srca moga“, sa posebno iskazanim poštovanjem prisutnim majkama šehida, majkama Srebrenice, ove godine nane Fate Orlović 
kao posebna zvanica. Posebna radost na ovogodišnjoj manifastaciji je bila posjeta i raisu-l-uleme dr.Mustafa ef Cerića, u kojem je 
podržao i pohvalio ovakav vid djelovanja. Nadamo se da će ove njihove aktivnosi biti pokretačka snaga za iniciranje sličnih 
aktivnosti i na drugim područjima i da pitanje edukacije žena bude sistemski riješeno na najvišem nivou.  
 
 

3. Svjedoci smo vremena u kome živimo iskušenja sa kojima se susrećemo, to je posebno prisutno kod omladine, šta medžlis 
preuzima kada je u pitanju ova populacija? 

 
Rad sa omladinom je vrlo važan segmenet u  sferi odgoja i obrazovanja. Nisam siguran da imamo sistemski naj kvalitetnija 
rješanja po ovom pitanju, osim jednim dijelom kroz vjeronauku u srednjim školama. Mi smo na našem medžlisu imali nekoliko 
porojekata na tom polju . Osnivanjem omladinskog kruga i okviru njega omladinski hor, koji je osposobljen za različite programe 
koji su izvođeni u različitim prilikama, na našem medžlisu ali i u susretima sa omladinom drugih medžlisa. Imali smo omladinske 
turnire na nivou medžlisa u nogometu kao i kviz tzakmičenja .  Na području Medžlisa IZ Kakanj već petu godinu djeluje 
mektebski klub.Članovi ovog kluba su polaznici srednjih škola koji pored školskih obaveza ne zaboravljaju i na mekteb u koji su 
dolazili tokom osmogodišnje škole. Medžlis islamske zajednice je izradio i dodijelio posebne diplome za ove najupornije i 
najsavjesnije, kao vid priznanja za njihovu upornost. Ovo priznanje je bilo i u vidu dvodnevne ekskurzije edukativnog sadržaja  
po krajini i našoj lijepoj Bosni.  
Posebno su interesantna druženja omladine uz Ramazanske iftare  po džematima, i koristeći se blagodatima ovog mjeseca, nastoji 
se podići svijest  o značaju džemata i pripadnosti zajednici. Mislim da bi aktualiziranje omladinskog kruga sa vrha u punom 
kapacitetu, kao organizacije mladih u IZ, mogao biti jedan od izazova i zadataka u predstojećem periodu, posebno kroz sportske 
susrete ili izlete sa posebnim programima. 
 

4. Takođe jedan od važnih segmenata rada jednog medžlisa  i imama ugleda se i u radu sa polaznicima mekteba, kakva je 
situacija po tom pitanju na podrucju vašeg medžlisa? 

Rad sa polaznicima mektebske nastave, je u prvom planu opisa rada svakog  imama. Naši petnaestodnevni seminari su cilju 
pronaleženja najboljih metoda do ostvarenja najboljih rezultata. Novi  nastavni plan i program je predmet stalne naše analize. 
Trenutno smo oformili komisiju, koja radi na  pismenim pripremama i vrši usklađivanje sa novim prispjelim udžbenicima, kao i 



sa pripremama onih razreda koji nisu dobili nove udžbenike, kako bi ovaj prelaz na novi plan i program, i nedostak knjiga,  bio 
što bezbolniji za sve polaznike.  Medžlis je, tražeći nove sadržaje koje odgovaraju vremenu i prostoru, organizovao zadnjih 
nekoliko godina  kviz  „Svijet islama“ gdje je urađen poseban softver te se uz multimedijelnu prezentaciju  30  ekipa takmičilo za 
najbolje rezultate.Ovaj kviz je trajao oko dva mjeseca, po tri ili četiri ekipe, u različitim džematima  i izazvao je veliko 
interesovanje kod polaznika mektebske nastave. 
Medžlis IZ je i ove godine obezbijedio prelijepe Kur'ane, za sve polaznike koji savladaju arapsko pismo i budu 
osposobljeni za učenje Kur'ani kerima. Također još uvijek traje akcija da svaki mekteb dobije i ima  računar kao pomoćno 
sredstvo u radu sa djecom i do sada je obezbijedio 26 džemata. 
U prošloj godini je medžlis IZ obezbijedio kompletan i nov inventar za tri  učionice i time rad sa djecom učinili udobnijim.   
 
 

5. Za sve gore navedene aktivnosti i rad sigurno pored dobre volje i entuzijazma ono što je nezaobilazno jeste kako 
finansijski popratiti  ovakve aktivnosti u tom smislu kakva je suradnja sa općinom , kantonom i drugim nivoima vlasti 
dali ima podrške od istih? 

  
 Svakako da je za svaki projekat potrebna i financijska potpora. Međutim, kroz moje skromno dosadašnje iskustvo financijska 
sredatva stavljamo na treće mjesto. Prvo cilj, šta se želi postići, drugo nosioci projekta a treće materijalna podrška. Ako se 
kvalitetno prepoznaju projekti i njeni realizatori onda nije teško naći podršku u vlastitim resursima a posebno kod opštinskih i 
kantonalnih budžetskih sredstava namijenjenim vjerskim zajednicama ali i drugim projektima zaštite kultirnih i istorijskih 
spomenika i drugih vrijednosti koje su od opšte-društvenog značaja. Mislim da dosta toga ovisi i onama i našim projektima sa 
kojim sa pojavljujemo. Ako su isti temeljiti, kvalitetni i atraktivni, sigurno će imati i širu podršku. Drago mi je da i državni organi 
u posljednje vrijeme, imaju pozitivan odnos prema ovim vrijednostima i izdvoje dio sredstava za ove namjene.U svakom slučaju 
odnosi su korektni a uvijek postoji prostora da budu još bolji. 
 
 

6. Džamija u Kraljevoj Sutjesci je jedna od najstarijih na prostoru BiH  i šire u proteklih par godina na istoj su izvršeni 
radovi na restauraciji ali i još neki  radovi  koji su u toku inplementacije ,o cemu se radi? 

      
 
Nakon rekonstrukcije vanjskog dijela džamije kojim smo zažtitili ovaj značajni i vrlo vrijedan objekat, nastavlja se vanjsko 
uređenje i zaštita od klizišta. Ove godine smo sklopili ugovor sa firmom iz Bugojna koja se profesionalno bavi kamenorezačkim 
poslovima, da urade zid i kapiju od ceste, uz saglasnost i nadzor zavoda za zaštitu kulturnih spomenika naše zemlje. 
     Izrađen je projekat  sanacije klizišta,  koje godinama ugrožava ovaj nacionalni spomenik te  obezbjdili skoro 90% sradstava za 
isti i nadam se da će u ovoj godini biti realizovan.Urađeni su i projekti vanjskog uređenja, kao što je pomoćni objekat koji 
prestavlja servis džamije i šadrvan, ali za njih trenutno nemamo sredstava. Nadamo se kompletiranju ovog kompleksa sa 
unutarnjom restauracijom koja je predviđena za narednu godinu, obzirom da su ove godine sredstva u buđetu za ove namjene 
smanjena zbog finansijske krize u federaciji, a sami nismo u stanju ovo isfinansirati, nadamo se da će nadležni imati sluha te 
podržat završetak navedenog te na taj naćin sačuvat ovaj prelijepi objekat.  
 
Sulejman ef. Hvala vam na izdvojenom vremenu za ovaj razgovor, uz dovu da vam Allah dž.š. da snage i volje na svim budućim 
aktivnostima i projektima. 
 
 
                                                                                                                                                                                     Razgovarao: 

Abdurahman Zukan 


